
	క.	
ద్వివిధం బగుధ్వని కృతులం, దవిరళగతి లక్షణాభిధాయోజిత మై

యవివక్షితవాచ్యంబును, వివక్షితాన్యపరవాచ్యవృత్తియు ననఁగన్.

	క.	
చను నత్యంతతిరస్కృత, మన నర్థాంతరసమేత మన ద్వివిధతఁ గై

కొనియ వివక్షితవాచ్యం, బినుమడి యగు వాక్యపదము లెనసిన నదియున్.

	చ.	
ననువుగ దీనిలక్షణ మొనర్తు ధృతిం దిరుఁ డన్న ధృష్టుఁ డ

న్థ్వని యభిభూతవాచ్యముగఁ దత్ప్రథనుంబు చెలంగు యానను

ల్మనమునఁ గ్రొవ్వుమానుఁ డనఁ దద్యవనాళిని ద్రుంచు నీతఁ డ

న్ధ్వని యితరార్థసంక్రమితవాచ్యము గాఁగ ద్వితీయ మిం పగున్.

	తే.	
అరయ మఱియు విపక్షితాన్యపరవాచ్య, మనని లక్ష్యక్రమవ్యంగ్య మన నలక్షి

తక్రమవ్యంగ్య మన ద్వివిధంబు వీని, లక్షణము లేర్పరిం చెద లలితఫణితి.

	తే.	
ఇతఁడు నరసింహుఁ డనునెడ నిదియ వ్యంజ, కం బగుచు ధృష్టుఁ డనెడువ్యంగ్యమును వరుసఁ

దెలుప లక్ష్యక్రమవ్యంగ్య మిల నలక్షి, తక్రమవ్యంగ్య మిట్ల వేద్యక్రమంబు.

	తే.	
అందు లక్ష్యక్రమవ్యంగ్య మమరు శబ్ద, శక్తిమూలం బనఁగ నర్థశక్తిమూల

మన నుభయశక్తిమూలంబు ననఁ ద్రిసంఖ్య, దాల్చు వేర్వేఱ వీనిభేదము లొనర్తు.

	క.	
తనరారు వస్తురూపం, బనఁగ నలంకారరూప మనఁగ ద్వివిధ మై

ఘనవాక్యపదగతత్వం, బున నా ల్గగు శబ్దశక్తిమూలము ధరణిన్.

	సీ.	
సమధికం బగునర్థశక్తిమూలము స్వతః, ప్రతిపన్నమును గవిప్రౌఢవచన

సిద్ధంబు సుకవినిబద్ధోక్తి సిద్ధంబు, ననఁ ద్రిరూపం బగు నవియు వస్తు

కలితవస్తుధ్వని యలవస్తుభవదలం, కృతిమయధ్వని యలంకృతినిరూఢ

వస్తుధ్వని యలంకృతిస్తుతాలంకృతి, ధ్వని యన నాల్గుభేదములు వరుస



	 







	తే.	
నొక్కొకటి దాల్ప రతిసంఖ్య నొనరునవియుఁ, దనరు ముప్పదియాఱై పదప్రబంధ

వాక్యగతభేదముల నిట్లు వఱలు నుభయ, శక్తిమూలంబు నేక మై జగతియందు.

	క.	
నలువదియొకరూపంబులఁ, బొలు పగు నీరీతి భేదముల కాస్పద మై

యలసంలక్ష్యక్రమమున, నలరెడువ్యంగ్యం బశేష మాపాదింతున్.

	క.	
అసమవిభావాదులచే, రసధ్వని జనించువేళఁ గ్రమ మొదవమిఁ బెం

పొసఁగు నలక్ష్యక్రమ మై, యెసఁగినవ్యంగ్యంబు దీని కిల భేదంబుల్.

		 ఈ పేజీలో చివరి మార్పు 4 జనవరి 2022న 22:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

